
ಧರಣೀನೌಕಾವಿತಮನುರೇಕಾಧೀಶ್ವರಃ ಸ ತ್ವಂ ಹ್ಯಸಿ .

ಶಂಖಾಸುರಹಾಯೋ ನಿಜಮೋಹಾಽಘಾಧಿಹಾ ಸ ತ್ವಂ ಹ್ಯಸಿ .. 1..

ಶಾಂತೈಕಮಠೋ ಭೋಽಭೂತ್ಕಮಠೋಯೋಽಶಠಃ ಸ ತ್ವಂ ಹ್ಯಸಿ .. 2..

ಯೋ ಭೂದಾರೋಽಪಿ ಸಭೂದಾರೋಽಭೂದುದಾರಸ್ತ್ವಂ ಹ್ಯಸಿ .

ಸ್ತಬ್ಧರೋಮಾ ಭುವದುದ್ಧಾರೇ ಸ್ತಬ್ಧರೋಮಾಸ್ತ್ವಂ ಹ್ಯಸಿ .. 3..

ನರಸಿಂಹತನೂರ್ಹತಭಕ್ತಜನುಃ ಸ್ವೇಷ್ಟದಃ ಸ ತ್ವಂ ಹ್ಯಸಿ .

ಭಜಕಾರ್ತಿಹರೋ ದೈತ್ಯಾಸುಹರೋ ಭೀಹರಃ ಸ ತ್ವಂ ಹ್ಯಸಿ .. 4..

ಯೋ ವ್ಯಾಜಪಟುರ್ಬಲಿಮಾರ್ಷಬಟುಶ್ಚಾಗ್ರಹೀತ್ಸ ತ್ವಂ ಹ್ಯಸಿ ..

ದ್ವಾರೇ ಬಲೇರ್ಯಸ್ತಿಷ್ಠತ್ಯಭಯಃ ಕೀರ್ತಿಕೃತ್ಸ ತ್ವಂ ಹ್ಯಸಿ .. 5..

ದುರ್ನೃಪಹಂತಾ ಬ್ರಾಹ್ಮಣಗೋಪ್ತಾ ಸ್ವಾವಿತಾ ಸ ತ್ವಂ ಹ್ಯಸಿ .

ಪೂರಿತಕಾಮೋ ಭಾರ್ಗವರಾಮೋ ವಿಭ್ರಮಃ ಸ ತ್ವಂ ಹ್ಯಸಿ .. 6..

ಸೀತಾರಾಮೋ ಭಜಕಾರಾಮೋ ವೈರಿಹೃತ್ ಸ ತ್ವಂ ಹ್ಯಸಿ .

ಏಕಶರಸ್ತ್ರೀವಾಗ್ವರಮಂತ್ರೀ ರಾವಣಾರಿಸ್ತ್ವಂ ಹ್ಯಸಿ .. 7..

ಷೋಡಶನಾರೀಸಹಸ್ರಭೋಗೀಯೋಗೀರಾಟ್ ಸ ತ್ವಂ ಹ್ಯಸಿ .

ಭೂಭಾರಹರೋ ಹೃತಸಂಸಾರೋಯೋಽಷ್ಟಮಃ ಸ ತ್ವಂ ಹ್ಯಸಿ .. 8..

ಅಪಾಪವಿದ್ಧೋ ಯುವಸಂಶುದ್ಧೋ ಬುದ್ಧ ಏಷಸ್ತ್ವಂ ಹ್ಯಸಿ .

ವಿಠ್ಠಲನಾಮಾಯಃ ಶುಭಧಾಮ್ನಾ ತಾರಕಃ ಸ ತ್ವಂ ಹ್ಯಸಿ .. 9..

ಕಲ್ಕಿರ್ಭವಿತಾ ದುರ್ಜನಹಂತಾಯೋಽನ್ತತಃ ಸ ತ್ವಂ ಹ್ಯಸಿ .

ಗಂಧರ್ವಸ್ಥೋ ದ್ವಿಭುಜಃ ಸ್ವಸ್ಥೋಯೋ ಗುರುಃ ಸ ತ್ವಂ ಹ್ಯಸಿ .. 10..

ಇತಿ ಶ್ರೀವಾಸುದೇವಾನಂದಸರಸ್ವತೀವಿರಚಿತಂ ದಶಾವತಾರಸ್ತೋತ್ರಂ ಸಂಪೂರ್ಣಂ
.

